
Prishtinë, 12 nëntor 2024 
             Kodi i ZRRE‐së: V_2542_2024 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE‐së: ZRRE/DMK_V_2576_07_24 i datës 18.07.2024; 

− Ankesa e konsumatorit e datës 12.08.2024; 

− Kundërshtimin e KESCO-s të dt. 19.08.2024; 

në seancën e mbajtur më datë 12.11.2024 nxori këtë: 

V E N D I M 

I. REFUZOHEN si të pabazuara ankesa e konsumatorit B.K., nga fsh. Krushicë e Poshtme, Komuna 

e Suharekës, përfaqësuar nga Av. Dafina Bajraktari Haziraj si dhe Kundërshtimi i KESCO-s i dt. 

19.08.2024, e parashtruar ndaj vendimit të DMK-së; 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 

ZRRE/DMK_V_2576_07_24 i datës 18.07.2024. 

III. Vendimi nxirret dhe publikohet në gjuhet zyrtare në Republikën e Kosovës. 

IV. Vendimi hyn në fuqi në datën e miratimit të tij nga Bordi i ZRRE-së, dhe i njëjti do të publikohet 

në faqen elektronike zyrtare të ZRRE-së. 

A r s y e t i m 

Departamenti për Mbrojtjen e Konsumatorëve në ZRrE, me datë 18.07.2024 ka marrë Vendim me nr. 

ZRRE/DMK_V_2576_07_24 me të cilin e ka refuzuar ankesën e konsumatorit B.K.,, përmes së cilës e 

kishte kontestuar Vendimin e KESCO-s të dt. 27.10.2023, për shkak të dyshimit të leximit dhe faturimit 

jo të saktë të njehsorit elektrik nr. 45285434.  

I pakënaqur me Vendimin e DMK-së, konsumatori B.K., përmes përfaqësueses së autorizuar Av. Dafina 

Bajraktari Haziraj, brenda afatit ligjor ka paraqitur Ankesë në Bordin e ZRrE-së, për këto shkaqe: 

- Shkeljen e dispozitave ligjore dhe 

- Vërtetim i gabuar dhe jo i plotë i gjendjes faktike. 

Të pakënaqur me këtë Vendim kanë qenë edhe përfaqësuesit e Furnizuesit KESCO, ashtu që, brenda 

afatit ligjor kanë paraqitur Kundërshtim në Bordin e ZRrE-së për këto shkaqe: 

- KESCO-ja e kundërshton anulimin e faturës me nr. 101-DPZ23S222234, në vlerë financiare 

prej 67.26 €, taksa për shërbimin e kycjes, për shkak që, teknikisht nuk është bërë ndërrimi 

i njehsorit, sepse i njëjti nuk ka qenë i kyçur në rrjet, dhe i gjithë procesi tjetër është bërë 

si kyçje e re e thjeshtë.  

Bordi i Zyrës së Rregullatorit për Energji në mbledhjen e mbajtur me datë 12.11.2024 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Bordi i Zyrës së Rregullatorit për Energji ka administruar këto prova: Procesverbalin për pranim të 

instalimit elektrik të dt. 19.10.2023; Procesverbalin mbi ndërrimin dhe heqjen e njehsorit elektrik të 

dt. 19.10.2023; Faturën e dt. 27.10.2023; Ankesën e konsumatorit në KESCO të dt. 22.12.2023; 

Përgjigja e KESCO-s e dt. 01.02.2023; Ankesa e konsumatorit në DMK; Korrigjimi financiar i dt. 

30.12.2023; Rrjedha e energjisë elektrike për shifrën DPZ – 147114; Ankesën e konsumatorit për Bord; 

Kundërshtimin e KESCO-s, si dhe shkresat e tjera materiale.  

Bordi i Zyrës së Rregullatorit për Energji, pas shqyrtimit të shkresave të lëndës të parashtruara nga 

palët në procedurë, ka konstatuar se ankesa e ankuesit/konsumatorit si dhe Kundërshtimi i KESCO-s 

janë të e pa bazuara, sepse: 

Departamenti i Faturimit në KESCO Departamenti i faturimit në KESCO me datë 27.10.2023 i ka dërguar 

konsumatorit faturën e energjisë elektrike me 9,546 kWh apo e shprehur në vlerë financiare 

1,148.67€. Me datë 22.12.2023 konsumatori ka parashtruar ankesë në Departamentin për Konsumator 

në KESCO duke kërkuar që t’i behet ri shqyrtimi i faturës nr.1023164740DPZ-9083699 date 27.10.2023, 

për shkak të dyshimit ne lexim dhe faturim jo të saktë të njehsorit elektrik nr. 45285434. Me datë 

01.02.2024 Departamenti për Konsumator në KESCO i është përgjigjur konsumatorit duke e aprovuar 

ankesën e tij bazuar në pasqyrën e rrjedhës së energjisë elektrike, transaksioneve si dhe listat e leximit, 

procesverbalin e pranimit teknik të dt. 19.10.2023 dhe procesverbalin e ndërrimit të njehsorit të dt. 

19.10.2023.    

Nga analizimi i shkresave të lëndës për këtë konsumator, Bordi ka gjetur se, me datë 19.10.2023, 

punëtorët e autorizuar të KEDS kanë hartuar Procesverbalin e pranimit të instalimit elektrik për 

njehsorin me nr. 45285434, në të cilin është evidentuar kjo gjendje e shpenzimeve TL = 000076 kWh 

dhe TU = 009696 kWh, ndërkaq komenti në vërejtje të procesverbalit ka qenë i palexueshëm. Po ashtu 

te njëjtën ditë punëtorët e autorizuar të KEDS kanë evidentuar se ndërrohet/demontohet njehsori me 

nr. 45285434 me gjendje të shpenzimeve TL = 000076 kWh dhe TU = 009696 kWh dhe se për matje 

është vendosur/montuar njehsori i ri me nr. 87438329 me gjendje të shpenzimeve TL=000000 kWh 

dhe TU=000000 kWh. Në vërejtje të këtij procesverbali është evidentuar se pllombohet në qese. Po 

ashtu vërehet se ne procesverbal është evidentuar se behet aktivizim dhe ndërrim njehsori qe le te 

kuptohet se konsumatori ka pasur shifër te hapur e cila edhe vërtetohet pasi qe konsumatori ka pasur 

te hapur shifrën DPZ -147114 dhe e cila është pasivizuar ne periudhën 03/2023. Po ashtu sipas Rrjedhës 

se energjisë elektrike vërtetohet se njehsori elektrik nr. 45285434 ka qen i vendosur ne këtë shifër dhe 

është pasivizuar me gjendje TL=570 kWh dhe TU=150 kWh. 

Bordi  ka shqyrtuar faturën nr. 102316470DPZ-9083699 datë 27.10.2023 dhe konstaton se ky shpenzim 

nuk mund te paraqet shpenzim real te konsumatorit e qe është ne kundërshtim me neni 28 paragrafin 

1 dhe 2 të Rregullës për Kushtet e Përgjithshme të Furnizimit me Energji Elektrike, e ku thuhet se: 

“1.Furnizuesi është i detyruar të sigurojë që konsumatorët të jenë të faturuar për energjinë e shpenzuar 

dhe për tarifat e tjera, sipas strukturës tarifore të përcaktuar dhe në përputhje me llojin e tarifës së 

dakorduar me konsumatorin (nëse është e aplikueshme). 2. Faturimi i energjisë së shpenzuar zbatohet 

për çdo periudhë të faturimit, duke u bazuar në të dhënat e lexuara nga njehsori dhe mbledhura nga 

Operatori i Sistemit ose Furnizuesi, ashtu siç është rënë dakord në kontratën për furnizim, ose me tarifa 

të miratuara nga Rregullatori për konsumatorët që gëzojnë të drejtën e shërbimit universal dhe 

furnizuesit e mundësisë së fundit”, por është si rrjedhoje e kWh te grumbulluara nga periudhat e me 

hershme.  Shfrytëzimi i energjisë elektrike pa pëlqimin e ndërmarrjes se energjisë është ne 

kundërshtim me nenin 32 të Rregullës për Kushtet e Përgjithshme të Furnizimit me Energji Elektrike, e 

ku thuhet se: “Konsumatori do të konsiderohet se shfrytëzon energji në mënyrë të pa kontraktuar nëse 

shfrytëzon energji në një mënyrë ose në sasi që nuk është si ajo që i është miratuar nga ndërmarrja e 

energjisë”.  Po ashtu bazuar ne transaksionet e konsumatorit vërtetohet se konsumatori është faturuar 

me shërbime lidhje e re në vlerë 67.26€ si dhe i është hapur shifra e re DPZ-9083699 edhe përkundër 

faktit se ekipet e KEDS-it kane bere ndërrim njehsori, përkatësisht konsumatori ka pasur shifër te me 

hershme e qe rrjedhimisht është paguar taksa e kyçjes me herët ne shifrën DPZ -147114 e qe 

rrjedhimisht konsumatori duhet te ngarkohet vetëm me taksen për aktivizim.   

Bordi po ashtu ka shqyrtuar edhe korrigjimin financiar nr. 55563DPZ-9083699 të dt. 30.12.2023 në 

vlerë prej -225.22 €, në të cilin është evidentuar si vijon: “Shpërndarje e kWh, për periodën 05-

10/2023, ky njehsori ka qenë i arkivuar në periudhën 03/2003, ne shifrën DPZ – 147114, me gjendje 

A1 = 570 kWh dhe A2 = 150 kWh, ndërsa është regjistruar si shifër e re në muajin 10/2023, bazuar në 

procesin nr. 206244 i dt. 19.10.2023, me A1 = 76 kWh dhe A2 = 9696 kWh dhe rrjedhën e energjisë 

elektrike”. DMK pasi që i ka analizuar shpenzimet e konsumatorit për periudhën pas kontestuese, me 

vendosjen e njehsorit të ri, ka gjetur se, shpërndarja e kWh për periudhën 05-10/2023, nuk 

korrespondon me shpenzimet e konsumatorit me njehsorin e ri, andaj edhe korrigjimi i bere nga 

Departamenti i faturimit ne KESCO nuk është i saktë dhe se i njëjti duhet te anulohet pasi qe nuk mund 

te paraqet shpenzim real te konsumatorit. DMK duke u bazuar në mesataren e shpenzimeve mujore 

të konsumatorit me njehsorin e ri për periudhën 11/2023-04/2024 prej 503 kWh/muaj , konstaton se 

konsumatorit duhet ti behet korrigjimi i kWh te faturuar ne faturën nr. 1023164740DPZ-9083699 datë 

27.10.2023 per periudhën 19 mujore 04/2022-10/2023 në vlerë financiare prej -531€. 

Më tej është analizuar edhe gjendja e shpenzimeve të evidentuar në shifrën e pasivizuar DPZ – 147114 

të konsumatorit, për shkak që ky njehsor ka qenë i arkivuar në periudhën 03/2003, me gjendje të 

shpenzimeve A1 = 570 kWh dhe A2 = 150 kWh. Duhet theksuar se, kjo gjendje e shpenzimeve nuk 

përputhet me gjendjen e shpenzimeve e evidentuar në Rrjedhë të Energjisë Elektrike si dhe ne dy 

procesverbalet me nr. 0146767 dhe nr. 0206244 date 19.10.2023 pasi qe vërtetohet se konsumatori 

ka qenë i mbi ngarkuar ne TL por qe kjo është minusuar me rastin e korrigjimit. 

Pra, nga sa mund të shihet, nuk qëndrojnë pretendimet ankimore të konsumatorit që ky faturim si i 

tillë është i pasaktë, për shkak se, njehsori i gjetur tek konsumatori ka pasur shpenzime të regjistruara, 

e po ashtu, konsumatori ka pasur shifër të hapur në KESCO.  

Në anën tjetër, nuk qëndrojnë as pretendimet e Furnizuesit KESCO, për shkak se, edhe në 

procesverbalin e instalimit elektrik me nr. 0146767, të dt. 19.10.2023, është evidentuar si “Aktivizim”, 

ashtu që, konsumatori e ka pasur një shifër të hapur në KESCO dhe atë shifrën me nr. DPZ – 147114, 

andaj, Bordi vlerëson se DMK me të drejtë ka vendosur për anulimin e faturës së dt. 24.10.2023, në 

vlerë prej 67.26 €, dhe se konsumatori duhet të faturohet me taksën për aktivizim.  

Bordi i ZRrE, gjithashtu ka konstatuar se konsumatori në ankesën e tij nuk ka ofruar asnjë provë bindëse 

për të vërtetuar faktin se vendimi i DMK-së si organ i shkallës së parë nuk është vendim i drejtë dhe i 

bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës së 

parë në mënyrë të përgjithësuar, pa ofruar prova të arsyeshme.  

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Kompetente, brenda tridhjetë (30) ditëve nga data e pranimit të Vendimit ose nga data e publikimit të 

tij në faqen elektronike të ZRRE-së, cilado që ndodh e fundit. 

 

Bordi i ZRRE-së: 

                                                                                        _____________________  
 Ymer Fejzullahu, Kryesues  

                                                                                        _____________________ 
                                                                                        Lutfije Dervishi, Anëtare 

 _____________________ 
                                                                                        Gani Buçaj, Anëtar 

______________________ 
Arta Isufi, Anëtare 

______________________ 
Adnan Preniqi, Anëtar 

 
 

Vendimi u dërgohet: 

 KESCO-s; 

 Konsumatorit B.K., (Av. Dafina Bajraktari-Haziraj, rr. Jeronim De Rada”, pn., Suharekë, 
Kosovë). 

 Arkivit të ZRRE-së. 
 

 

 


